
བཟུམ 

 

 
སྒང་སྟེང་རྒེད་འགོ་ བྱང་ཅན་གཡུས་ཚན་ནང་ ཀེ་བ་ཚངོ་
འབྲེལ་ཕན་གྲོགས་ལྟེ་བ་སྒོ་འབྱེད་གནང་ཡདོཔ། 

 

མི་རྗེ་སོ་ནམ་བོན་པོ་མཆོག་གིས་ དབང་འདུས་ཕོ་བྲང་རོང་
ཁག་ སྒང་སྟེང་རྒེད་འོག་ བྱང་ཅན་གཡུས་ཚན་ནང་ ཀེ་
བ་ཚོང་འབྲེལ་ཕན་གྲོགས་ལྟེ་བ་གསརཔ་སྒོ་འབྱེད་གནང་
ཡོདཔ་ཨིན་པས། ལས་རིམ་འདི་གིས་ ལུང་ཕོགས་ནང་
སོ་ནམ་པ་ཚུ་ལུ་ རྒྱབ་སྐྱོར་སོམ་འབད་ཚུགས་ནི་ཨིན་པས། 
སོ་ནམ་དང་སྒོ་ནོར་ལྷན་ཁག་དང་ འབྲུག་བཟའ་སོད་ལས་
འཛིན་གཉིས་མཉམ་འབྲེལ་ཐོག་ མཐུན་རྐྱེན་འདི་ གཞི་
བཙུགས་འབད་ཡོདཔ་དང་ སོ་ནམ་པ་ཚུ་ལུ་ ཀེ་བ་ཚོང་
འབྲེལ་འཐབ་ནི་ སྟབས་བདེ་ཏོག་ཏོ་བཟོ་ནི་ཨིན་པས། 

 

 

 

 

མཐུན་རྐྱེན་འདི་ནང་ ཀེ་བ་དབྱེ་ནི་དང་ཆུ་འཁྱུ་ནི་ སྐམ་ནི་ 
རིགས་དབྱེ་ནི་ དེ་ལས་ སྒམ་རྐྱབ་ནིའི་འཕྲུལ་ཆས་ལྡན་
པའི་མཛདོ་ཁང་ཡོདཔ་མ་ཚད་ ཡོངས་འབྲེལ་ཐོག་  
རིན་བསྡུར་འབད་ནིའི་ཞབས་ཏོག་ཡང་ཡོདཔ་ཨིན་པས།  

སྒོ་འབྱེད་ལས་རིམ་འདི་ནང་ སྤྱི་ཚོགས་ཀྱི་འཐུས་མི་དང་  
དྲག་ཤོས་རོང་བདག་ ཡུ་ཨེན་དྲི་པིའི་སྐུ་ཚབ་ ས་གནས་
གཞུང་གི་འགོ་ཁྲིདཔ་ དེ་ལས་ ཕོབ་སྦྱིས་ཁའི་མི་སེར་ཚུ་
གིས་གྲལ་གཏོགས་འབད་ཡོདཔ་ཨིན་པས།  

 

 

 

 

སོ་ནམ་རིག་འཕེལ། 
སྤྱི་ལོ་ ༢༠༢༤ སྤྱི་ཟླ་ ༧ པ་དང་ ༨ པ།                                               སོ་ནམ་དང་སྒོ་ནོར་ལྷན་ཁག། 

ལྡུམ་ར་རིག་པ་ཡར་དྲག་གཏང་ནིའི་སབོ་སྟནོ་པའི་སངོ་
བརྡར་འབད་ཡདོཔ། 

 
སྤྱི་ཚེས་ ༣༡/༠༧/༢༠༢༤ ལས་ ༠༢/༠༨/༢༠༢༤ ཚུན་ 
ཉིན་གྲངས་གསུམ་གྱི་རིང་ལུ་ ཐིམ་ཕུག་ སྤ་རོ་དང་ ཧཱ་
རོང་ཁག་ཚུ་ལས་ སོ་ནམ་པ་ ༡༧ དང་ སོ་ནམ་རྒྱ་སྐྱེད་
ལས་སྡེ་ ༩ ལུ་ ལྡུམ་ར་རིག་པ་ཡར་དྲག་གཏང་ནིའི་
སོབ་སོྟན་པའི་སོང་བརྡར་བྱིན་ཡོདཔ་ཨིན་པས།  

སོང་བརྡར་འདི་ནང་ ལྡུམ་ར་རིག་པ་ཡར་དྲག་གཏང་ནིའི་
སོབ་སོྟན་པའི་སོང་བརྡར་འགོ་ཐགོ་འབད་ཡོད་མི་ཚུ་གིས་ 
ཉམས་མོང་ཚུ་བཤད་ནུག། གྲལ་གཏོགས་དང་ཚོང་ལམ་
བརྟག་ཞིབ་ ལོ་ཐོག་གདམ་ཁ་ ལོ་ཐོག་བཏབ་ནིའི་དུས་
ཚོད་ དེ་ལས་ གོང་འཕེལ་ལས་སྣའི་འཆར་གཞི་ཚུ་གི་
ཐོག་ལུ་ གསལ་ཞུ་དང་ཞིང་ཐོག་སོང་ལཱ་ཚུ་འབད་ཡོདཔ་
ཨིན་པས། དེ་མ་ཚད་ གྲལ་གཏགོས་པ་ཚུ་གིས་ དགེ་
གནས་ཁ་དང་ རྡོ་གར་ལུ་ཡོད་མི་ དཔེ་སོྟན་ཞིང་ཁྱིམ་
གཉིས་ནང་ལུ་ཡང་ བལྟ་སྐོར་འབད་ཡོདཔ་དང་ ཞིང་
ཁྱིམ་ཇོ་བདག་དང་འབྲེལ་བ་འཐབ་སྟེ་ ཞིང་ལཱ་འབད་
ཐངས་ཀྱི་ཤེས་བྱ་ཚུ་ལེན་ཡོདཔ་ཨིན་པས།  

 

སོང་བརྡར་འདི་མཇུག་བསྡུ་ཞིནམ་ལས་ སོ་ནམ་པ་ཚུ་
གིས་ ཚོང་ལམ་བརྟག་ཞིབ་ཀྱི་སོང་ལཱ་ཚུ་ ཕན་ཐོགས་
ཡོདཔ་སྦེ་བཤད་ནུག། དེ་ཡང་ བརྟག་ཞིབ་འདི་གིས་ 
ཁོང་སོ་ནམ་པ་ཚུ་ལུ་ ཚོང་པ་ཚུ་དང་འབྲེལ་བ་འཐབ་ཐོག་
ལས་ ཚོང་ལམ་ཀྱི་བརྡ་དནོ་ཧ་གོ་ནི་དང་ཚོང་ལམ་དང་
བསྟུན་པའི་ཐནོ་སྐྱེད་འཆར་གཞི་བརྩམ་ནི་ དེ་ལས་ ལས་
སྣ་འདི་ཚུ་ལུ་བརྟེན་ ཚོང་ལམ་གྱི་གོ་སྐབས་ཧ་གོ་ནི་དང་ 
མཐར་འཁྱོལ་ཅན་གྱི་ཞིང་ལཱ་འབད་ནི་ཚུ་ཡར་དྲག་གཏང་
ནི་ལུ་ཕན་ཐོགས་འདི་གིས་ཨིན་པས།  

ལས་རིམ་འདི་ Integrated Temperate Fruit 
Crops Promotion Project(iNTECrop) 
ཟེར་བའི་ལས་འགུལ་གྱིས་མ་དངུལ་རྒྱབ་སྐྱོར་འབད་ཐོག་
ལས་ འགོ་འདྲེན་འཐབ་ནུག།   

འཇིགས་མེད་རྡ་ོརྗེ་དབང་ཕྱུག་རྒྱལ་ཡངོས་གཙ་ོབསྟེན་སྨན་
ཁང་ནང་ ཟས་བཅུད་ཡར་དྲག་གཏང་ནི་ལུ་ བཞེས་སྒོ་
དང་གཅིག་ཁར་ ཨ་ཞེ་ཧནོ་ཅུམ་བྱིན་ད་ོཡདོཔ། 

 
ཨ་ཞེ་ཧོན་ཅུམ་འདི་ ཕན་ཐོགས་ལེ་ཤ་ཡོད་མི་ ཟས་
བཅུད་ལྡན་པའི་འབྲུ་སྣ་ཅིག་ཨིན་པས། འབྲུ་སྣ་འདི་ལུ་ 
ཟས་བཅུད་པོ་ར་ོཊིན་ ལེ་ཤ་ཡོདཔ་དང་ ཟས་བཞུ་དང་
འབྲེལ་བའི་གཟུགས་ཁམས་ལུ་ཕན་ཐོགས་ད་ོཨིན་པས། 
དེ་མ་ཚད་ རང་གི་གཟུགས་ཁར་ནད་བཀག་ཚུགས་པའི་
ཟས་བཅུད་ཀྱི་རིགས་ལེ་ཤ་ཡོདཔ་ཨིན་པས། འབྲུ་སྣ་འདི་ 
ཟས་བཅུད་དང་ལྡནམ་ཨིན་རུང་ བཞེས་སྒོ་སྦེ་ཟ་ནི་འདི་ 
གནམ་མེད་ས་མེད་ཉུང་སུ་ཅིག་ཨིན་པས། དེ་འབདཝ་
ལས་ སོ་ནམ་ལས་ཁུངས་འོག་གི་ ཝེང་མཁར་སོ་ནམ་
ཞིབ་འཚོལ་དང་གོང་འཕེལ་ལྟེ་བའི་ རྒྱལ་ཡོངས་ཨ་ཞེ་
ཧོན་ཅུམ་ལས་རིམ་གྱིས་ འཇིགས་མེད་རྡོ་རྗེ་དབང་ཕྱུག་
རྒྱལ་ཡོངས་གཙོ་བསྟེན་སྨན་ཁང་གི་ བཞེས་སྒོ་དང་ཟས་
བཅུད་ཞབས་ཏོག་དང་མཉམ་འབྲེལ་ཐོག་ ནད་པའི་
བཞེས་སྒོ་ནང་ ཨ་ཞེ་ཧོན་ཅུམ་འདི་ས་བསྲེ་བྱིན་ནི་འགོ་
བཙུགས་ཡོདཔ་ཨིན་པས།  

 

 

 
ལས་རིམ་འདི་མཐར་འཁྱོལ་ཅན་ཅིག་ལུ་འགྱུར་བ་ཅིན་ 
ལུང་ཕོགས་ཀྱི་སྨན་ཁང་གཞན་ཚུ་ནང་ལུ་ཡང་ ཤུལ་མའི་
ལོ་ནང་ ལས་རིམ་འདི་འགོ་བཙུགས་ནི་ཨིན་པས། འདི་
ལུ་བརྟེན་ མི་མང་གསོ་བའི་འཕདོ་བསྟེན་འདི་ ཡར་དྲག་
གཏང་ཚུགས་ནི་ཨིན་པས། 

དེ་ལས་ ལོ་ལྔའི་འཆར་གཞི་ ༡༣ པའི་ནང་ གཞུང་
གིས་ ཨ་ཞེ་ཧོན་ཅུམ་འདི་ རྒྱལ་སྤྱིའི་ཚོང་འབྲེལ་གྱི་དནོ་
ལུ་ ཚོང་ལམ་འཚོལ་ཞིབ་འབད་ནི་དང་ སོབ་གྲྭ་ཚུ་ནང་
བཞེས་སྒོ་སྦེ་བྱིན་ནི་ཡང་འགོ་བཙུགས་ནི་ཨིན་པས།  

དུས་ཅི་ ཨ་ཞེ་ཧོན་ཅུམ་ མེ་ཊིཀ་ཊཱན་ ༢༥༠ ཐོན་སྐྱེད་
བཟོ་ནི་དང་ ཕྱིར་ཚོང་འཐབ་ནིའི་དམིགས་གཏད་ཨིནམ་
དང་ འདི་ལུ་བརྟེན་ ཨ་ཞེ་ཧནོ་ཅུམ་གྱི་ལཱ་འབད་མི་སོ་
ནམ་པ་ཚུ་གི་ འཚོ་ཐབས་ཡར་དྲག་གཏང་ཚུགས་ནི་ཨིན་
པས། རྒྱལ་ཁབ་གཅིག་ལས་ ཐོན་སྐྱེད་གཙོ་རིམ་གཅིག་
ཟེར་བའི་ལས་རིམ་ནང་ འབྲུག་གི་ཐོན་སྐྱེད་འདི་ ཨ་ཞེ་
ཧོན་ཅུམ་ཨིན་པས། ལས་རིམ་གྱིས་ སོ་ནམ་བཟའ་འཐུང་
ལམ་ལུགས་ ཡུན་བརྟན་བཟོ་ནིའི་དམིགས་གཏད་ཨིན་
པས། 



 

 

སྤྱི་ལོ་ ༢༠༢༤ སྤྱི་ཟླ་ ༧ པ་དང་ ༨ པ།                                             ས་ོནམ་དང་སྒོ་ནོར་ལྷན་ཁག། 

           ཐོན་རིམ་      ༨༢ པ་ཨང་ ༡ པ།
            

ལེགས་བཅོས་འབད་ཡདོ་པའི་གུར་ཚུ་ ལ་ཁ་མཐ་ོསའི་མི་སྡེ་ལུ་
རྩིས་སདོ་ཡདོཔ། 

 

སྤྱི་ཚེས་ ༠༥/༠༨/༢༠༢༤ ལུ་ མི་རྗེ་སོ་ནམ་བོན་པོ་མཆོག་གིས་ 
ལེགས་བཅོས་འབད་ཡོད་པའི་གུར་ཚུ་ ལ་ཁ་མཐོ་སའི་མི་སྡེ་ལུ་
རྩིས་སོད་ནིའི་རྟེན་འབྲེལ་ནང་བྱོན་ཡདོཔ་ཨིན་པས། ལས་རིམ་
འདི་ ལ་ཁའི་མི་སྡེ་གི་འོང་འབབ་ཡར་སེང་ནི་ལུ་ གཡག་གི་སྤུ་
དང་དེའི་ཐོན་དངོས་ཀྱི་སྤུས་ཚད་ཡར་དྲག་གཏང་ནིའི་ལས་
འགུལ་གྱི་འོག་ལུ་འགོ་འདྲེན་འཐབ་ནུག།  

ལས་རིམ་འདི་ སྒོ་ནརོ་ལས་ཁུངས་ཀྱིས་གཞི་བཙུགས་འབད་
ཡོདཔ་དང་ འབྲུག་གཞི་ཚོགས་ཀྱིས་རྒྱབ་སྐྱོར་འབད་ནུག། 
ལས་རིམ་གྱིས་ ལ་ཁའི་མི་སྡེ་ཚུ་ལུ་ གཞིས་སྤོ་འགྱོ་བའི་
སྐབས་གུར་ཚུ་སོད་ནི་དང་ གཡག་གི་སྤུ་ཉམས་སྲུང་འབད་དེ་ 
འཚོ་བའི་གནས་སྟངས་ཡར་དྲག་གཏང་ནི་ལུ་ཕན་ཐོགས་ནི་ཨིན་
པས། 

 

 

 

 

 

ལས་འགུལ་གྱིས་ གླིང་བཞི་དང་ སོས་ གཡག་ས་ ནུབ་རི་ 
སྦྱིས་ དབུས་སུ་ སྐར་ཚོགས་ དེ་ལས་ བཙན་ཏོག་མི་སྡེ་ཚུ་
ལུ་ ལེགས་བཅོས་འབད་ཡོད་པའི་གུར་ ༩༡ བགོ་བཀྲམ་
འབད་ནུག།  

དེ་ལས་ སྒོ་ནརོ་ལས་ཁུངས་ཀྱིས་ རྒྱལ་ཁབ་ནང་ གཡག་སྤུ་
གི་ཚོང་ལས་གཞི་བཙུགས་འབད་ནི་ལུ་ རྒྱབ་སྐྱོར་འབད་ཐབས་
ལུ་ ཧཱ་ལུ་ཡོད་མི་ གཡག་རིགས་རྒྱུད་སྤེལ་ཁང་ནང་ ཕྱིང་པ་
བཟོ་ནིའི་འཕྲུལ་ཆས་དང་ སྐུདཔ་འཁལ་ནིའི་འཕྲུལ་ཆས་ཚུ་
བཙུགས་ནུག། འབྲུག་གཞི་ཚོགས་ཀྱིས་ ལས་འགུལ་འདིའི་
དོན་ལུ་ ཡུ་ཨེས་ཌོ་ལར་ ༧༦༧༦༥ རྒྱབ་སྐྱོར་འབད་ཡདོཔ་
ཨིན་པས། 

 

 
 
 
 
 
 
 
 

འབྲེལ་བ་འཐབ་སའི་ཁ་བྱང་།     གློག་འཕྲིན་ཁ་བྱང་ :ictd@moal.gov.bt  or  

བརྡ་དནོ་དང་བརྒྱུད་འབྲེལ་འཕྲུལ་རིག་སྡེ་ཚན། ས་ོནམ་དང་སྒོ་ནརོ་ལྷན་ཁག། webmaster@moal.gov.bt 

འགྲེམ་སྒྲོམ་ཨང་༡༠༩༥། འབྲུག་ཐིམ་ཕུག།    ཡངོས་འབྲེལ་འཆར་སྒོ: www.moal.gov.bt 

བརྒྱུད་འཕྲིན་ཨང་ :༠༢-༣༢༣༧༦༥ /༣༢༡༡༤༢ /༣༢༢༨༥༥ /༣༢༡༣༡༡ 

